
“‘Ulama” adalah satu perkataan agung dan mulia
dalam lIslam, kerana ia difirmankan dan ditujukan oleh
Allah kepada orang-orang yang berilmu, dan Nabi-Nya
Saillallahu alaihi wasallam pula menyebut orang-orang
ini sebagai pewaris para Nabi, pelita dunia dan cahaya
akhirat. Disebut sahaja ulama, dengan sendirinya
merujuk kepada orang-orang yang memiliki ciri-ciri
takwa dan takut kepada Allah. Ulama yang memiliki ciri-
ciri ini, sudah barang tentu dapat memainkan peranan
yang diwariskan oleh para Nabi, iaitu menyampaikan
risalah serta mendidik umat supaya beriimu dan
berakhlak. Inilah makna pelita yang disebutkan oleh
Nabi. Peranan mereka menerusi pelbagai cara dan
jalur tetap berjalan selama mereka masih ada, namun
sokongan pihak tertentu adalah juga diperlukan, kerana

terdapat sesetengah perkara atau sistem yang mungkin

sahaja menghalang atau menjejaskan peranan mereka.
Mereka mustahak diberi peluang dan terlibat langsung

dalam pengurusan pendidikan.

Pengertian Ulama

Mula-mula siapakah ulama itu? Dari sudut bahasa,
‘ulama” ialah seorang yang mengerti atau yang
berilmu.! Manakala dari sudut istilah pula ialah orang
Islam yang mempunyai pengetahuan tentang tanda-
tanda kebesaran Allah Ta'ala, sama ada yang bersifat
fenomena alam yakni melalui kejadian manusia, haiwan
dan lain-lain, atau yang dijelaskan oleh al-Quran.’
Pengertian ini adalah berdasarkan analisis kepada
makna dua ayat al-Quran yang masing-masing

menyebut perkataan uiama itu. Ayat pertama berbunyi:

' Umar Hasyim, Mencari Ulama Pewaris Nabi, Pena Mas, Malaysia, 1980, h.14
2 Sesetengah ahli ilmu berpendapat bahawa istilah ulama hanya dipakai khas kepada ahli-ahli
hadls kerana ilmu-ilmu Islam bersumber daripada at-Quran dan al-Qur'an ini pula telah di tafsir
menerusi sabda, perbuatan dan pengakuan Nabi Muhammad Sallallahu ‘alaihi wa sallam
gSyeikh Muhammad Jamal al-Din al-Qasimi, al-Fadl al-Mubin, h.59).

. Surah Fathir (35):28. -

Tafsirnya:

“(Dan demikian pula) di antara manusia, binatang
melata dan binatang-binatang ternak ada yang
bermacam-macam jenis dan warnanya, sebenarnya
yang khasyyah (menaruh bimbang dan takut melanggar
perintah Allah) daripada kalangan hamba-hamba-Nya
hanyalah para ulama (orang berilmu). Sesungguhnya

Allah Maha Kuasa lagi maha pengampun’”.

Ayat ini dalam konteks meminta kita agar
memerhatikan pelbagai fenomena alam, diantaranya
makhluk manusia, binatang-binatang melata dan
binatang-binatang ternak yang bermacam-macam
Keadaan rupa serta bentuk masing-masing. Tentang
manusia adalah khusus diberitahu, bahawa terdapat
satu golongan yang dipanggil “ulama”.  Siapakah
ulama? Apa identiti mereka? Mereka adalah hamba-
hamba Allah yang sentiasa menaruh rasa bimbang dan
takut terhadap-Nya. Mereka adalah orang-orang yang

tahu dan kenal akan Allah.

Apa sebab mereka takut? Sebab mereka tahu,
cukup tahu, bahawa risiko menderhakai Allah itu adalah

azab yang pedih. Maka berdasarkan inilah mereka

benar-benar diikat oleh i___:> (rasa takut yang

mendalam) terhadap Allah itu. ltulah ulama.

Ayat kedua berbunyi:

Tafsirnya:
“Tidakkah menjadi satu keterangan bagi  mereka
bahawa para ulama Bani Israel mengetahui akan

kebenaran al-Quran itu?”.

Ayat ini menerangkan bahawa kebenaran
kandungan al-Quran itu adalah benar-benar telah

diketahui dan diperaku oleh ulama Bani Israil.®

Qurthubi Rahimahullah berkata: “Yang dimaksudkan

ulama di sini ialah mereka yang takutkan kekuasaan

Surah asy-Syu‘ara’(26):197
Ensrkloped: Hukum: 6: 1841

Allah. Oleh sebab itu barangsiapa yang mengetahui
bahawa Allah itu Maha Berkuasa, dia juga akan
meyakini bahawa Allah berupaya untuk menimpakan

balasan seksa kepada pelaku-pelaku maksiat”.°

Berdasarkan makna firman Allah Ta‘ala bahawa
“vang takut itu hanyalah orang-orang yang berilmu’,
maka perkataan ulama yang sebenar yang dimaksud
disini hanyalah para ahli dan pakar yang beragama
Islam sahaja dan mereka yang diberi petunjuk, kerana
ciri "khasyyah" (takut) seperti ini tidak ada pada orang
yang tidak berakidah mempercayai Nabi-Nabi,
termasuk Nabi Muhammad Sallallahu ‘alaihi wasallam.
Kemudian ulama Islam ini pula tidak hanya tertentu
kepada ahli-ahli tafsir, hadis, fikah dan tasawuf sahaja,
malah meliputi semua ahli ilmu yang memiliki sifat takut
itu, sama ada dia pakar dalam bidang ilmu kimia,
botani, biologi, perubatan, zoologi, dan perindustrian,
atau ilmu arithmetik, geometri, perbandingan, tata
surya, astronomi, meteorologi, geografi dan sejarah.’

Yang pokok dan penting, dengan sebab ilmunya itu dia

& Al-Qurthubi, al-Jami* i Ahkam al-Qur'an, 14:343.
T Ibid h8 o

dapat mengenal Allah Ta'ala, lalu mengabdilah dia

kepada-Nya serta merasa takut akan azab-Nya.

Syeikh al-Muqaddam Rahimahullah berkata:

Maksudnya: “Orang berilmu ialah orang yang takut
kepada Allah ‘Azz wa Jall dan berbuat mengikut
tuntutan ilmunya’.

Daripada Ibnu Mas‘ud radiallahu ‘anh, katanya:
B s dd end 55
Maksudnya: “llmu bukanlah dengan banyak hadis atau

cakap, tetapi ilmu itu membawa takut kepada Allah’.

Pengarang kitab Adab Thalib al-/Im berkata:
“Tidak syak lagi bahawa yang dimaksudkan
dengan ulama yang layak menjadi tumpuan penuntut,

tempat belajar, menimba adab serta layak didampingi,

® Muhammad Ahmad Ismail al-Mugaddam, al-Ifam bi Hurmah Ahi al-llm, h.396

° Hr. Ahmad dalam az-Zuhd (185), Abu Dawud dalam az-Zuhd (182) dan ath-Thabarani dalam
al-Kabir (8534) _,

ialah ulama yang mengamalkan ilmunya lagi bertagwa
kepada Allah Ta‘ala”."

Dari pengertian di atas, bahawa ulama secara
lebih khusus ialah: “Orang yang mempunyai penge-
tahuan tentang ilmu-ilmu islam sampai ke tahap mahir
serta mampu pula untuk memimpin kefahaman agama

serta mempertahankannya berdasarkan ketaqwaan”."’

Keutamaan Ulama

Keutamaan ulama digambarkan dalam beberapa
sabda Rasulullah Sallallahu alaihi wasallam dan atsar.

Antara lain:

Pl

Maksudnya: “Para ulama adalah orang-orang
kepercayaan Allah di kalangan makhluk-Nya”.

13 é.vJ KEARAR] 2
Maksudnva: “Para ulama itu adalah orang-orang

kepercayaan umatku’”.

® pr.Ahmad Anis, Adab Thalib al-‘Ilm, h.55.

" Muhammad ‘Uthman El-Muhammadi, Ciri-ciri ‘Ulama’, h.1. Kk Seminar Antarabangsa
“Ulama’ Pewaris Anbiya”.

2. Al-Qurthubi dan Ibn ‘Asakir daripada Anas {al-Fath al-Kabir,2:251)

3 Ad-Dailami daripada ‘Uthman (al-Fath al-Kabir,2: 251)

Maksudnya: “Para ulama itu adalah pemandu dan
orang-orang bertaqwa pula sebagai ketua. Duduk

bersama mereka adalah menambahkan kedudukan’.

Pewaris Nabi-Nabi

Mengapa mereka beroleh keutamaan yang tinggi
itu? Kerana mereka adalah pewaris nabi-nabi.
Rasulullah Sallallahu alaihi wasallam bersabda:

2

Maksudnya: “Para ulama adalah pewaris para nabi.
Mereka dicintai oleh penduduk langit, dan ikan di lautan
memohonkan keampunan untuk mereka apabila

mereka meninggal dunia sehinggalah Hari Kiamat’.

Sabdanya lagi:

* on an-Najjar daripada Anas {al-Fath al-Kabir,2:251)
* tbn an-Najjar daripada Anas (al-Fath al-Kabir,2:251)

Maksudnya: “Para ulama adalah pelita-pelita bagi bumi,
khalifah (pengganti) para nabi, pewarisku dan pewaris

para nabi”."’

Dan sabdanya:

S 2 P
Z -0

18 ol Iy L5 G Yy s S5 o3 #EEN O] LY ) U

Maksudnya: "Para ulama itu adalah pewaris para nabi.
Sesungguhnya para nabi tidaklah mewariskan umatnya
dengan wang ringgit, tetapi mereka mewariskan ilmu

pengetahuan”.

Apa makna pewaris? Maksud pewaris, bukan
mewarisi wang ringgit dan bukan juga mengggantikan
pangkat Kkenabian, tetapi mewarisi ilmu dan
menggantikan tugas para nabi di dalam menyampai
dan mengajak manusia kepada kebenaran seria

menegah daripada kemungkaran.™®

“tbn ‘Adiy daripada ‘Ali (al-Fath al-Kabir,2:251)

1 lbn ‘Adiy daripada ‘Ali (al+Fath al-Kabir,2:251)
Hadfs Anas (al-Jami’ ash-Shaghir)
® Umar Hasyim, Mencari Ulama Pewaris Nabi, h.16

Peranan

Nas-nas di atas menegaskan, bahawa ulama itu
adalah mewarisi peranan nabi-nabi ‘alaihimussalam,
bukan mewarisi harta benda, tetapi ilmu dan
tanggungjawab untuk membimbing dan mendidik umat
menta’ati Allah Ta‘ala. Tidakkah para nabi ‘alaihi

mussalam itu juga sebagai guru dan pendidik agung?

Peranan ulama boleh saja menerusi pelbagai
bidang dan cara. la tertakluk kepada keadaan dan
keupayaan masing-masing, seperti yang ada kuasa
dengan kuasanya, yang petah bercakap dengan
ceramahnya, yang pandai menulis dengan tulisannya,
yang pintar berdebat dengan hujjahnya, bahkan ada
juga yang hanya bermodalkan istigamah dan amalan
peribadi untuk menjadi contoh dan teladan kepada

orang lain.

Peranan mereka itu dapat dirumuskan kepada enam

asas, iaitu:

1. Sebagai da‘i (pengembang agama)

Pemimpin rohaniah umat
Penanggungjawab amanah Allah Ta‘ala
Sebagai pembina umat

Sebagai pembimbing umat dan

2 T

Sebagai penegak kebenaran.?

Ciri-ciri

Menemukan hakikat siapakah ulama yang sebenar
di sisi Allah bukanlah urusan manusia. Hanya Dia
sahajalah yang mengetahuinya. Kita, adalah cukup
setakat mengenali mereka menerusi ciri-ciri tanggapan
dan analisis biasa. Ciri-ciri tersebut ada yang batin dan

ada yang zahir.

Ciri-ciri yang batin ialah seperti ikhlas, tawadhu’,
menjaga 7zzah (kemuliaan) diri, tidak ‘ujub, tidak riya',
tidak takbur. Ciri-ciri jenis ini tidak dapat dilihat oleh
mata dan tidak dapat dinilai oleh sesiapapun, kerana ia

berpusat di dalam jiwa. Siapakah yang boleh tahu?

2 Ymar Hasyim, Mencari Ulama Pewaris Nabi, h.135-151

Ciri-ciri  yang zahir pula ialah seperti
bertanggungjawab, sesuai ucapan dengan perbuatan,
mesra dengan masyarakat dan bersopan santun. Ciri-
ciri ini dapat dilihat oleh orang lain. Mencapai matlamat

dengan ciri-ciri ini adalah menjadi ibadah. Dapat pahala
dan berkat.

Peranan Ulama Masa Kini

Sekarang, mari kita melihat peranan ulama dalam
pendidikan.

Dalam hadis ada disebut, bahawa ibu bapa itu
berperanan untuk menjadikan anak mereka seorang
yang salih, ataupun sebaliknya, memesongkannya
menjadi Yahudi atau Nasrani atau Majusi. Peranan ini
akan berterusan sampai bila-bila. Dalam pada itu kita
juga mesti ingat, bahawa zaman adalah sentiasa
berubah. Sistem pendidikan juga turut berubah. Dengan
adanya perubahan ini, peranan tersebut tidak sahaja
sepenuhnya dimainkan oleh ibu bapa, malahan juga,
turut dikongsi sama oleh pihak-pihak lain. Pihak-pihak

lain itu ada yang diyakini lebih berpengaruh dan lebih

mendalam kesannya kepada kanak-kanak. Kita katakan
demikian, kerana bukankah pada setiap pagi dan
petang kanak-kanak itu diasuh dan dididik melalui

sistem persekolahan yang berubah-rubah?

Jadi peranan menjadikan anak seorang Yahudi
atau Nasrani atau Majusi telah turut dikongsi sama oleh
pihak-pihak lain, diantaranya ialah guru-guru atau
sekolah. Kerana itu memilih guru dan sekolah untuk

anak-anak menjadi satu tanggungjawab yang bukan
ringan.

Maka dalam kaitan ini, tidak syak lagi pada zaman
ini, ulama dan guru adalah turut berperanan besar
dalam mengasuh dan mendidik anak-anak bangsa
supaya berilmu dan berakhlak mulia. Mereka berada
paling depan untuk melahirkan seramai-ramainya
ilmuan didalam pelbagai bidang. Kita boleh tekankan —
dari senario ini — adalah peranan guru dan ibu bapa itu
sudah menjadi 50:50.

.

Namun masih terdapat satu persoalan: Apakah
dengan ilmu atau profesionalisme semata-mata sudah
menjamin untuk lahirnya insan-insan yang berilmu,

serta — sekaligus —takutkan Allah?

Saya rasa, ini adalah satu perkara tersendiri, yang

merupakan dua persimpangan berbeza.

Sebenarnya, tidaklah sukar untuk melahirkan
pakar-pakar atau orang-orang yang berilmu. Tetapi

yang payah itu ialah untuk memperolehi para ilmuan

yang sekaligus memiliki sifat i.:> (takutkan) Allah. Ini

yang sukar.

Buktinya mudah, tidak perlu kita mengkajinya
dalam-dalam untuk mendapatkan jawapannya. Lihat
sahaja berapa banyak sekolah yang telah dibangun?
Berapa banyak pusat-pusat pengajian tinggi di serata
dunia ini? Dan berapa ramai graduan — diseluruh dunia
— yang telah menerima ijazah-ijjazah mereka masing-

masing? Namun dunia masih sahaja bobrok, malah

w K}

semakin bobrok, semakin gelap gelita dicemari maksiat,

dicemari kebiadaban dan kebuasan.

Siapa yang melakukan ini semua? Orang
kecilkah? Orang lekehkah? Orang tidak bersekolahkah?
Orang buta hurufkah? Jangan kata begitu. Mana
mungkin orang yang tidak bersekolah pandai buat bom
dan kemudian meletupkannya di khalayak ramai?
Mana mungkin orang buta huruf mampu menggelapkan
wang bermilion ringgit daripada bank-bank? Mana
mungkin orang tidak bersekolah pandai buat wang
palsu?

Pengamal-pengamal rasuah, apakah orang tidak
bersekolah? Raja-raja dadah, apakah orang tidak
bersekolah? Ketua-ketua sindiket yang memperdagang-
kan manusia (sindiket pelacuran misalnya), apakah
orang tidak bersekolah? Penganjur—peng‘anjur atau
penyebab-penyebab perang, apakah orang tidak
bersekolah? Dan 1001 macam lagi jenayah: Jenayah

terhadap manusia dan terhadap Tuhan.

.

Mengapa mesti terjadi begini? Jawabnya, kerana
ilmu yang diterima tidak dibingkai dengan akidah, tidak
berisi tauhid. Allah sebagai pemilik ilmu tidak diingati
dan tidak dihormati. Hanya tahu mengambil ilmu-Nya
sahaja seperti seorang pencuri, dan kemudian, keluar
dari sekolah atau gedung pengajianpun masih terus
mencuri. Macam-macam yang dicuri. Curi moral dan
curi material. Umpamanya ada yang menjadi ‘pencuri
hati’ secara tidak bermoral, seperti mencuri hati anak
gadis orang, tetapi kemudian setelah dapat, disia-
siakan. Dan malah ada satu trend lagi yang lebih teruk,
mencuri hati isteri orang. Dan selain itu paling lumrah,
lalah mencuri perangai dengan Allah: Buat-buat baik
tetapi ibadat tidak ikhlas, penuh ‘ujub,?' ria’*? dan penuh
pura-pura. Begitu juga, ada perangai tidak yakin
dengan kebenaran, malah menentang kebenaran.
Kemudian paling lumrah ialah senang terpikat dengan

kebatilan, apa juga macam dan jenis kebatilan.

Ini semua perlu kita ambil berat, kerana ia berkait

rapat dengan pendidikan.

! Dalam hadis ad-Dailami daripada al-Husain, bahawa ‘ujub itu menghapuskan 70 tahun pahala
amalan.
> Dalam hadis at-Tirmizi daripada Ibnu ‘Umar, bahawa ria’ itu adalah syirik kecil.

Tiga empat puluh tahun dahulu kita tidak pernah
mendengar istilah-istilanh seperti lepak, seks rambang,
seks luar tabii, samseng jalanan dan jauh sekali
samseng sekolah atau samseng pusat pengajian.
Tetapi sekarang ia berlaku dan lumrah. Apa ini? inikah
tandanya kita maju? Inikah tandanya sistem dan dasar

pendidikan sekarang berjaya atau apa?

Maka semua senario ini memerlukan perubahan.
Memerlukan ‘kaji semula.’ Dan sebelum itu, kita
perlulah berani dan ikhlas. Jika ini benar berkaitan
dengan sistem atau dasar pendidikan yang gagal, maka
wajar dan adil bagi kita mengakuinya, barulah kita
dapat mencari ubat dan seterusnya berubat. Jika
tidak, kita akan terus sahaja ditakok yang lama: Gagal

dan terus gagal.

Pada saya, pendidikan itu mustahak mempunyai
goal kerohanian yang jelas. Maksud saya ialah goal
atau sasaran membina jiwa, bukan yang lain. Beratkan

ini dari yang lain-lain. Kita perlu ubah, atau setidak-

<

tidaknya, batasi goal tradisi mementingkan nilai material
dan ekonomi semata-mata. Kerana jika ini berterusan,
jawapannya jelas: Senario yang ada ini pasti tidak akan
berubah juga, iaitu ‘dalam tinggi’ atau ‘dalam maju’ ilmu

itu, rohani masyarakat dan bangsa‘ masih terus kerdil.

Jadi kita perlukan langkah, perlu ada sesuatu
perubahan dibuat. Saya rasa, pihak penganjur Seminar
ini  nampak akan langkah atau perubahan tersebut.
Kerana itulah, mereka turut menyediakan tajuk
“‘Peranan Ulama Dalam Pendidikan.” Tajuk ini bukan
saya yang memilihnya, tetapi diberi dan disediakan

sendiri oleh penganjur.

Saya bersetuju, ulama itu memang mustahak, dan
bahkan mesti turut berperanan dalam pendidikan.
Peranan mereka diyakini mampu untuk memperkaya
jiwa yang miskin. Tanpa mereka, pendidikan, hanya

baru ‘rangka’ sahaja.

Goal pendidikan Islam, selain untuk melahirkan

insan yang berilmu, juga dengan ilmu itu, menjadikan

b4

seseorang insan vyang Yyakin, yang bertakwa serta

menggeruni Allah. Inilah dia puncak segala sasaran.

Sistem penyebaran ilmu di Negara Brunei
Darussalam masa ini ada dua: Formal dan berkala.
Berkala ialah seperti khutbah-khutbah, ceramah-
ceramah dan penulisan. Sementara yang formal ialah

menerusi persekolahan.

Diantara dua sistem ini, yang paling berkesan,
ialah menerusi sistem pendidikan formal persekolahan.
Disinilah peranan ulama turut menjadi penting.
Disamping menjadi guru, tidak kurang juga pentingnya
penglibatan mereka dalam menentukan dan menggubal
dasar serta sistem pendidikan itu. Kepentingan ini
dapat dilihat, supaya dasar dan sistem tersebut selari
dengan usaha dan kehendak melahirkan ahli ilmu
‘acuan al-Qur'an’. Apa dan siapa dia acuan al-Quran

itu? Firman Allah Ta’ala:

» _ Surah Fathir (35): 28 <

Tafsirnya:

‘Adalah sebenar-benarnya yang bersifat .z (takut

kepada Allah) daripada kalangan hamba-hamba-Nya

hanyalah para ulama.”

Ulama adalah ahli ilmu ‘acuan al-Quran.’ Hanya

ahli ilmu acuan al-Qur'an sahaja yang gerun dan takut
akan Allah.

Diantara sekian ramai ahli ilmu, berapa ramaikah
yang takutkan Allah ini? Tidak ramai. Mengapa? Kerana
ramai yang bukan dari acuan al-Qur'an. Barangsiapa
yang mengikut acuan al-Quran, mereka itulah ulama
sebenar. Mereka tidak hanya mengajarkan ilmu, tetapi
juga menanamkan iman terhadap Allah, siapa, selaku
pemilik ilmu yang sebenar-benarnya. Apabila orang
kenal siapa pemilik ilmu yang sebenar-benarnya iaitu
Allah, maka barulah orang itu akan menghormati Allah,
dimana salah satu tanda hormat itu ialah takut kepada-
Nya, takut melanggar perintah-perintah-Nya, takut akan

azab-Nya. -

Ini dia pengaruh ilmu acuan al-Qur'an.

limu itu bukan sahaja ‘nazari’, iaitu ilmu yang
memerlukan analisis menerusi minda dan pancaindera,
yang boleh dibuktikan dengan angka atau experiment,
tetapi juga ada ilmu ‘dharuri’ yang diterima serta

diyakini tanpa melalui analisis dan angka.

Kerana itulah, ulama Islam, apabila bercakap
mengenai ekonomi, mereka tidak semata-mata jadi
‘abdi’ kepada angka, jadi abdi nilai atau value yang
boleh dihitung, tidak! Mereka juga melihat kepada
sesuatu yang lebih besar dan lebih bermakna daripada
angka, iaitu ‘berkat.’” Sedang berkat itu pula tidak
kelihatan, tidak boleh dihitung dan dijelaskan dengan

angka.

Orang berzakat, terang-terang dia keluar benda
atau wang, dia beri kepada orang. Jika ada sejuta
ringgit, dia kena keluar/kena beri cukup-cukup

$25,000.00 (dua puluh lima ribu ringgit). Apa ini tidak

keluarkah? Keluar! Kelihatannya memang mengurangi,

tetapi firman Allah :
24 & .5 %, e red

2 ’2 w i .

-

Tafsirnya;

‘Dan apa jua yang engkau dermakan/sedekahkan/
Zakatkan itu (ia tidak hilang, malah) Allah akan
menggantikannya.”

Sabda Nabi Shallallahu ‘alaihi wasallam pula:

B e JG [ esil

Maksudnya: “Tiadalah berkurang harta itu dengan
sedekah/dengan  zakat”.  Tetapi malah  Allah
menambahnya di dunia dengan berkat, serta (dengan
kerananya) menolak kebinasaan daripada harta itu,

sementara di akhirat pula dibalas dengan pahala.?

Ini dia konsep dan falsafah ekonomi dalam Islam,
ia tidak semata-mata berorientasikan angka atau nilai

angka.

** Surah Saba’(34) : 39
» Muslim daripada Abu Hurairah.
26

. Ibid. -

~~

Cuba kita perhatikan lagi contoh di bawah ini:

Ada dua orang tokoh ekonomi, dan bahkan juga
tokoh ulama, dari kalangan para sahabat Nabi
Shallallahu ‘alaihi wasallam. Mereka itu ialah Sayyidina
Othman bin ‘Affan dan Abdullah bin Mas’ud radhiallahu

‘anhuma. Paparan kisah mereka adalah seperti berikut:

Sayyidina Othman radhiallahu ‘anh, apabila
mendengar sahaja sahabat Abdullah ibnu Mas’ud
radhiallahu ‘anhuma sakit, beliaupun segera datang
menziarahinya.  Melihat keadaan |bnu Mas’ud ini,
Sayyidina Othman lalu meminta kepada sahabat
tersebut supaya berwasiat apa sahaja. Dia bersedia
untuk mendengar, dan bahkan berazam secara diam-
diam untuk menunaikannya. Tetapi diluar dugaan,

sahabat |Ibnu Mas’ud berkata:

“Tidak ada apa-apa, wahai Othman!”

;@

Berkata Sayyidina Othman: “Bukankah anak-
anakmu ramai, wahai Ibnu Mas’ud? Lagipun mereka itu

perempuan belaka.”

Ertinya di sini, Sayyidina Othman sekarang telah
membukakan pintunya luas-luas untuk Ibnu Mas’ud
supaya berwasiat atau berpesan apa sahaja bagi
kepentingan anak-anaknya setelah kepulangannya
kelak menemui Allah Subhanahu wata’ala. Misalnya
dia boleh sahaja berpesan supaya Sayyidina Othman
sudi mengambil tanggungjawab penuh terhadap anak-
anaknya, memelihara serta menjamin nafkah mereka
dan seumpamanya, sesuai dengan keadaan Ibnu
Mas’ud yang memang dha’if, tidak mempunyai apa-apa
untuk diwariskan. Pendeknya Sayyidina Othman
telahpun bersedia, tinggal sahaja lagi, minta lbnu

Mas’ud membuka mulut menyebutnya.

Tetapi apa respon Ibnu Mas’ud? Apa sambutannya

dengan tawaran Sayyidina Othman ini?

.

Amat mengejutkan sekali, apabila Ibnu Mas’ud

berkata:

L3 Gl 18y SRS 55 s LA 05 Dl Ll i

Maksudnya: “Adakah Tuan takut (wahai Othman), anak-
anak saya akan ditimpa kefakiran? (Tidak). Saya
telahpun mengajar dan menyuruh mereka itu supaya
membaca al-Waqi'ah. Kerana saya telah mendengar
Nabi  Shallallahu  ‘alaihi  wasallam  bersabda:
‘Barangsiapa yang membaca Surah al-Wagi'ah pada
tlap-tiap malam, orang itu tidak akan ditimpa oleh

kefakiran buat selamat-lamanya.”*’

Ini dia ilmu acuan al-Qur'an: limu yang bersuluh
dengan iman, sehingga lbnu Mas'ud mempercayai
perkhabaran Nabi Shallallahu ‘alaihi wasallam lebih
daripada dia melihat kedudukan Sayyidina Othman
seorang saudagar dan dermawan terbilang yang

telahpun mengagihkan dirinya untuk bertanggungjawab

7 Al-Qurtubi, al-Jami‘ li Ahkam al-Qur’an, 17:194.

-

keatas anak-anaknya. Ibnu Mas’ud lebih konfiden
kepada ‘perbendaharaan langit’ (al-Wagi'ah), dan
malah tidak bersedia menukarkannya dengan yang lain-
lain, dimana anak-anaknya juga, sama sahaja dengan
bapa mereka itu, dari segi penerimaan, tawakal dan

pendirian.

Apa ini sebenarnya, tuan-tuan? Boleh dapatkah
Imu macam ini dari Harvard? Dari Cambridge? Dari
Oxford?

Ah, di sinilah pentingnya kita punya sekolah
ugama, punya sekolah Arab, punya pusat pengajian
serta universiti Islam. Kerana inilah sahaja kilang untuk
memproduk ulama-ulama acuan al-Qur'an, yang akan
diharap untuk menyibar dan menanam pendidikan

Islam. Tanpa kilang ini tidak mungkin diperolehi ulama.

Jadi tugas Kkita jelas, menjana pembangunan
mental dan fizikal sekaligus. Pembangunan fizikal
bermula dari membangun sekolah dan pusat pengajian

Islam yang mengajar dan menyediakan pendidikan
=,
















































